



























































ganoq isumagqartinneqarnersoq. Tassami “allaffissorneq” aamma “aqutsineq” oqaasiummata marlut
nalinginnaasumik assigiimmik isumallit.

Amigaatit taakku malitsigisaanik kommuni isumagarpoq, aqutsinerup kommuninut
tunniunneqarsinnaaneranut Naalakkersuisunut piginnaatitsinertut eqqarsaataasoq sinerissap
qanittuani aalisarnermut akuersissutinut taamaallaat atuuttuunersoq imaluunniit
taakkununngaannaanngitsoq atuuttuunersoq ersernerluttuusoq. Akuersissutiliornermut gebyrimik
Naalakkersuisut ullumikkut akiliisitsisarnerannik piginnaatinneqarneranni aqutsineq kommuninut
nammagassanik suliassanillu agguataarinermi aamma malinnaatinneqassanersoq tulliatut
ersernerluppoq. Ersernerlupportaaq qanoq iliorluni pissusiviusut tunngavigalugit
akuersissutiliornerup kommuniniitinnissaa, pisassiissusiinerullu suli Naalakkersuisuniiginnarnissaa,
akuersissutiliornermimi pisassat amerlanerpaaffissaat ilaatinneqarsinnaasarmat.

Pingajussaanik kommuni isumaqarpoq, akuersissutinik aqutsinerup kommuninut
tunniunneqarnerisa malitsigisaanik aqutsinermik nammatassiinermi kommunit ganoq
taarsiiffigineqassanersut siunnersuummi taaneqanngimmat naammaginanngilluinnartuusoq.
Suliassanik tunniussinermi Namminersorlutik Oqartussat aqutsinikkut sipaaruteqassapput,
illuatungaatigulli kommunit sulisunik amerlanerusunik atorfinitsitsinissamut pisariaqartitsissapput,
tamannalu soorunami kommuninut ataatsimoortumik tapiissutit annertusinerannik
nassataqartariaqassaaq. Kommunip tigussaasumik maluginiarpaa, KANUKOKA-p
Namminersorlutillu Oqartussat akornanni ataatsimoortumik tapiissutit pillugit
isumagqatigiissutissatut missingiummi aalisarsinnaanermut akuersissutinik aqutsinermik kommunip
tigusinerani taarsiissuteqarnissaq taaneqarsimanngitsoq.

Peqatigitillugu inatsisissatut siunnersuutip nassuiaatitaani takuneqarsinnaavoq, Namminersorlutik
Ogartussat siunnersuutip sagqummiunneqarnerani suliassanik kommuninut tunniussinerup
kingunerisassai Namminersorlutik Oqartussanilluunniit ilisimaneqanngitsut. Taamaalillutik
Kommuneqarfik Sermersuumit tusarniaarnermit akissummut Naalakkersuisut oqaaseqaatiminni
taasimavaat:

”Matumani allannguutissatut siunnersuut kisimi pineqarpoq, taannalu aqqutigalugu naammattumik
tunngaveqarnissaq qulakkeerneqassaaq, taamaaliornikkut Naalakkersuisut akuersissutit
tunniuttarneranni kommunalbestyrelsit aqutsinissaannik peqqusinnaassammatigik.

Tamannalu pissutigalugu sulinerit sorliit kommuninut tunniunneqassanersut massakkorpiaq
nassuiaaffigissallugit periarfissaganngilaq.”

Nalornissut taannarpiaq pissutigalugu, APNN-ip sulissuteqarneratigut suleqatigiissitaq
pilersinneqarsimavoq, taannalu akuersissutinik suliagartarnermi aqutsinerup siunissami qanoq
aaqqissuunneqarnissaanik siunnersuusiussaaq. Suleqatigiissitap taassuma sulinini suli ingerlappaa,
taamaattumik suleqatigiissitap suliaminik suli naammassisaqannginnerani Naalakkersuisut
piginnaatitsissummik Inatsisartunut ginnuteqarnerat tulluartutut isigineqanngilaq, allaffissornikkut
aningaasaqarnikkullu kingunerisassai suli tamakkiisumik erseqqissarneqarsimannginnerat
tunngavigalugu.

Sisamaattut kommunip ajornartorsiuterujussuartut isigaa, siunnersuutikkut suliassat suut
kommuninut tunniunneqarnissaannik naalakkersuisunut aalajangigassanngortinneqarmat.
Tunngaviusumik inatsimmi § 82 naapertorlugu kommunit namminerisaminnik ataasiakkaarlutik



ingerlatsisuupput; taamaalillunilu kommunit suliassanik sunik isumagisagassanersut
inatsisiliornikkut suliassaavoq. Kommunip isumaa malillugu, killiliinngiivilluni
najoqqutassaqaranilu suliassagarfimmik kommuninut tunniussineq tunngaviusumik inatsimmi § 82-
imut naapertuutinngilaq, taamaattogassappallu qanoq annertutigisumik suullu
piumasaqaasiunneqassanersut.

Kiisalu kommuni tunngaviatigut isumaqgarmat, akuersissutinik suliagarnermi aqutsineq kommuninut
tunniunneqassappat, aqutsinermi piginnaatitsineq tamarmi allaffissornikkullu nalilersuineq
ullumikkut naalakkersuisogarfimmit ingerlanneqartartoq taamaallaallu allaffissornerinnakkut
suliassaannaanngitsup kommuninut tunniuttariagarneranik isumaqarnermi, sorpiaat kommuninut
tunniunniarneqarnersut pillugit nalornissuteqarneq ulloq 27. september 2016 siullermeerinermi
oqaaseqartartut oqaaseqataanni ersersinneqarmat. Kommuni taamaalilluni isumaqarpogq, sulianik
ingerlatsineq Aalisarnermut Naalakkersuisoqarfimmiiginnassappat akuersissutinik suliagartarnermi
kommuninut allaffissornerinnaap tunniutiinnarnissaa aqutsinermut tulluartuussanngitsoq.
Innuttaasunik sullissineq pitsaanerusoq taamaalilluni pilersinnaanngilaq, akerlinganilli suliat
ingerlanneqarnerinut allaffissorneq pisariaganngikkaluaq pilertussaalluni.

